
Izvještaj o održanom II mentorskom sastanku u okviru javnog poziva za predaju projektnih 
prijedloga u sklopu projekta Regionalni program lokalne demokratije na Zapadnom Balkanu 

(ReLOaD2) u Gradu Goražde 
 
U okviru Javnog poziva za organizacije civilnog društva/nevladine organizacije za predaju prijedloga 
projekata koji se organizuje u sklopu projekta „Regionalni program lokalne demokratije na 
Zapadnom Balkanu“ (ReLOaD2)1u saradnji sa Gradom Goražde, u ponedeljak, 30. oktobar 2023. 
godine u trajanju od 11.00 do 13.00 sati održan je drugi mentorski sastanak za zainteresovane 
predstavnike organizacija civilnog društva (OCD). 
 
Termin mentorskog sastanka najavljen je na zvaničnoj internet stranici Grada Goražda 
(www.gradgorazde.ba). Dodatno, kako bi se osiguralo da su OCD obaviještene o mentorskoj sesiji, 
administracija Grada Goražda je dostavila cirkularnu elektronsku poštu na kontakt adrese 
organizacija civilnog društva. Mentorskom sastanku su prisustvovale 2 predstavnice OCD-a. 
 
Mentorica je u toku svoje prezentacije naglasila neophodnost da osnovna četiri dokumenta budu 
u međusobnoj logičkoj vezi. Predstavnice OCD-a su donijele pripremljene logičke matrice te je kroz 
plenarnu diskusiju ukazano na greške u dizajnu projektne intervencije. 
Jedna projektna intervencija može pokrivati dvije prioritetne oblasti javnog poziva. Projekat treba 
da je sveobuhvatna  jedinstvena akcija koja rješava  identifikovani problem korisnika. Mentorica 
je skrenula pažnju da je projekat originalna akcija i ne sadrži aktivnosti koje OCD svakodnevno 
obavlja ili bi obavljali i bez ovoga projekta.  

Mentorica je učesnicima/icama drugog mentorskog sastanka pojasnila intervencijsku logiku, 
obzirom da  prisutni  predstavnice OCDa nisu razlikovale rezultate, specifični cilj i sveukupni cilj kao 
i set aktivnosti za svaki planirani rezultat.  Mentorica je objasnila hijerhiju ciljeva kako bi učesnice 
mogle korigovati svoje ciljeve u logičkoj matrici. 
 
Najčešće greške su vezane za formulaciju „lanca ciljeva“, odgovarajuće SMART indikatore kao i 
sadržaj „radnih paketa“ čiji sadržaj treba da garantuje isporuku ishoda iskazanih kroz projektne 
Rezultate.  
Svi projekti moraju imati transparentan odabir korisnika/ca za svaku predviđenu aktivnost.  
Maksimalana vrijednost za vidljivost projekta ne bi trebala da prelazi 5% od ukupne vrijednosti 
budžeta. 
 

                                                         
1Regionalni program lokalne demokratije na Zapadnom Balkanu (ReLOaD) finansira Europska unija (EU), a provodi 
Razvojni program Ujedinjenih nacija (UNDP). 

http://www.ba.undp.org/
http://www.gradgorazde.ba/

Mentorica je savjetovala svim učesnicama da još jednom pogledaju Strategiju Grada Goražda i da 
obrate pažnju na prioritetne oblasti koje su relevantne za njihove planirane projektne intervencije, 
kao i formulaciju opšteg cilja koji treba biti u skladu sa javnim pozivom, ciljevima prezentiranim u 
Strategiji ali i vizijom i misijom OCD-a. 
 
Treći mentorski sastanak  će biti održan on-line, 3. novembra (petak) 2023. sa početkom u 11 h na 
ZOOM platformi. 
 
Od predstavnika OCD se očekuje da na mentorske sastanke dolaze sa pripremljenim nacrtima 
obaveznih dokumenata po javnom pozivu. 
 
Potvrdu o prisustvu na mentorskom on-line trećem sastanku potrebno je poslati na 
amila.perla@undp.org kako biste dobili neophodan link za prisustvo mentorskom sastanku.  

http://www.ba.undp.org/
mailto:amila.perla@undp.org

